
“Glasovi su kao i živa voda; nađu 
svoj put i probiju se.” 

Ilhamijin put u smrt
Rešad Kadić   
Tešanj, 1912. - Sarajevo , 1988.

“...
Vi o ratu, a ja o nevinosti 
rudače od koje će biti 
proizveden metak

koji će biti stavljen
u pušku i ubiti dijete 
koje se igra: 
o neiskazivoj nevinosti 
opšteg zla ...” 

Rasprava o metodi
Kemal Mahmutefendić

prijedlog nije prihvaćen. Ipak 
da se izostanak ne bi drugačije 
razumio prisustvujem sastanku.
 Sastanak je održan uz 
prisustvo gotovo svih pozvanih. 
Svi su imali priliku da se obrate 
prisutnim i većina obraćanja se 
uglavnom odnosila na ono što su 
planovi ministarstava ili općina, 
problemi koje postoje u realizaciji 
i očekivanja koja su usmjerena 
ka drugima. Malo ili nimalo se 
otvoreno razgovaralo o onome 
što je bila tema. Iz diskusije 
većine prisutnih uglavnom se 
mogla čuti ocjena da saradnja 
postoji, ali da su sve prisutniji 
problemi u ostvarenju budžeta i 
raspoloživosti novca da se veliki 
dio problema i rješava.
 Iskoristio sam priliku i 
iznio  primjedbu na mjesto i 
način odražavanja sastanka, 
jer je sastanak organiziran 
posredstvom OSCE-a i izvan 
sjedišta institucija (što daje 
lošu poruku javnosti) i iznio 
nekoliko problema iz nadležnosti 
Kantona koji opterećuju rad 
općinske uprave i Načelnika: 
infrastrukturni objekti, konkretno 
regionalni put 474 - raskrsnica 
Jelah i klizište Ćatin greb - što je 
direktno kantonalna nadležnost, 
zatim ugroženost školske 
infrastrukkture, kao i činjenicu 
da Kanton u ovom trenutku ima 
finansijske obaveze prema javnim 
preduzećima i ustanovama 
kojima je općina osnivač u iznosu 
od milion KM, što opterećuje rad 
ovih preduzeća i ustanova.

Susret Načelnika općina 
i Vlade Zeničko-dobojskog kantona 
Koliko smo spremni unaprijediti demokratske norme? Šta 
je za sve nas prihvatljivo u društvenom i političkom životu?

da je u pitanju dobra namjera.  
Sastanak je kantonalnom nivou, 
pa pomislih možda postoje 
izuzetci, gdje stvari ne idu 
najbolje, možda općina Tešanj 
nije u toj priči, ali zovu sve da 
bude normalnije i prihvatljivije. 
Pomišljam da bi me bila sramota 
da općina Tešanj dok sam ja 
Načelnik ima slabu komunikaciju 
sa bilo kojom institucijom u 
BiH, bez obzira ko predstavljao 
instituciju, bez obzira na političku 
pripadnost (pošto se u zadnje 
vrijeme najčešće nameće 
politička orijentacija kao razlog 
loše saradnje institucija). 
 Druga stvar koja mi nije 
logična, koja mi teško pada i ne 
mogu da je prihvatim, da se prvi 
sastanak Načelnika i Vlade ZDK 
organizuje u hotelu, u radnom 
vremenu. Zaista mi neprihvatljivo 
da se sastajemo u ugostiteljskom 
objektu. Ne želim da slijedim lošu 
praksu političkih lidera koji se 
sastaju svugdje po BiH, uglavnom 
u ugostiteljskim objektima ili 
privatnim prostorima.
 Javim se organizatoru i potvrdim 
učešće, te sugerišem da se za 
mjesto sastanka odabere neki 
objekat institucija.  Nažalost, moj 

 Kao Općinski načelnik, od 
OSCE-a (terenski ured u Zenici) 
pozvan sam da prisustvujem 
sastanku Načelnika svih 
dvanaest općina sa Vladom 
Zeničko-dobojskog kantona, na 
temu poboljšanja međusobne 
saradnje. Sastanak je zakazan  
18. marta 2013. godine u 
hotelu „Dubrovnik“ u Zenici, sa 
početkom u 10 sati.
 Poziv me u stvari naveo 
na razmišljanje i konstataciju da 
od kako sam preuzeo dužnost 
Općinskog načelnika, nisam imao 
susret sa Premijerom kantona. 
Sreo sam se sa dva ministra u Vladi 
ZDK (obrazovanje i poljoprivreda) 
zbog potreba koje su se ukazale. 
Saradnja općine i kantonalnih 
institucija u vremenu od oktobra 
odvija se u okviru redovnih 
servisnih i administrativnih 
poslova, bez problema koji bi 
ukazivali na lošu komunikaciju ili 
nešto gore.
Zbog toga sam odmah pomislio 
otkud OSCE da organizuje 
ovakav sastanak?  Zar je nužno 
da oni okupljaju Vladu i Načelnike 
općina? Zar naša komunikacija 
ima problema? Ne zamjerim, 
naravno OSCE-u, jer vjerujem 

Uz 4. april,
Dan otpora fašizmu
Otpor fašizmu je otpor mržnji, otpor zločinu, 
otpor ugrožavanju drugog i drugačijeg...

 April je mjesec u kojem 
općina Tešanj obilježava svoje 
antifašističko opredjeljenje, 
prisjećajući se otpora koji je 
pružen progonu, okupaciji, pljački 
i svemu drugom što se događalo 
u vremenu 1992-1995. No otpor 
fašizmu, nije samo otpor agresiji 
ili preživljavanje. Otpor fašizmu 
više je od toga, to je otpor mržnji, 
otpor zločinu, otpor različitim 
oblicima ugrožavanja drugog i 
drugačijeg.  O tome je mnogo 
pričano i pisano, i vjerovatno 
svako od nas ima svoja sjećanja i 
svoj doživljaj. 
 No izvan ličnih sjećanja i 
utisaka, važno je da i sebe i druge 
podsjetimo neke važne činjenice. 
U vrijeme kada je JNA kao izuzetno 
naoružana vojna sila, koju su 
finansirale i opremile sve bivše 
republike Jugoslavije, zanemarila 
samostalnost i nezavisnost Repu 
blike Bosne i Hercegovine i pre 
pustila se političkom uticaju krnje 
Jugoslavije, donositi ispravne 
odluke nije bilo nimalo lahko. 
U takvim okolnostima općinske 
vlasti u Tešnju su nastojale 

resurse Teritorijalne odbrane 
okrenuti u pravom smjeru - 
garanciji i odbrani sigurnosti 
svih građana. Skupština Općine 
Tešanj je u aprilu 1992. godine 
donijela odluku kojom je štab 
Teritorijalne odbrane aktivirala 
u funkciju zaštite prostora i ljudi, 
a odluka je značila proglašenje 
ratnoga stanja, uvođenje Ratnog 
predsjedništva Općine koje 
će zamjenjivati Skupštinu dok 
takvo stanje traje, i stavljanje 
Općinskog štaba Teritorijalne 
odbrane pod komandu Ratnog 
predsjedništva. Na istoj je 
sjednici za komandanta štaba 
imenovan Kemal Brkić. Odluka o 
proglašenju ratnog stanja nije bila 
izuzetno značajna samo stoga što 
je njome stvorena mogućnost 
organizacionog jezgra za kasniji 
nastanak ovdašnjih jedinica 
Armije RBiH nego je njome 
određen i prelazak cjelokupnog 
života iz mirnodopskog u ratni 
oblik, od mobilizacije, preko 
privrede, policijskih snaga, pa 
do zdravstva, medija, školstva 
i ostaloga u cjelokupnoj javnoj 

 Cijeneći da je 4. april 
1992. godine datum koji je 
presudan u nastanku vojnih 
jedinica Armije RBiH na 
našem prostoru - Općinsko 
vijeće Tešanj donijelo je 
odluku da se 4. april proglasi 
općinskim praznikom 
Danom otpora fašizmu.

sferi na prostoru općine. 
Početkom maja dolazi do 
okupacije Doboja i Teslića od 
strane i priliva ogromnog broja 
prognanih na prostor tešansjke 
općine, a počinju i prvi oružani 
napadi na tešansjki kraj - 
izvođeni artiljerijom, avijacijom i 
pješadijom. 
 Iz ovako postavljene 
Teritorijalne odbrane pristupilo 
se formiranju vojnih snaga koje 
će se oduprijeti ovim napadima. 
Na taj način iz Teritorijalne 
odbrane izrastaju brigade kao 
manevarske jedinice Armije 
Republike Bosne i Hercegovine, 
koje u svakom pogledu ubrzano i 
neprestano jačaju, da bi, slijedeći 
organizaciono formiranje Armije 
RBiH, već u martu 1993. godine, 
nastala i Operativna grupa 7 jug 
koja je okupljala ne samo brigade 
stasale u Tešnju nego i one koje 
su u međuvremenu nastale od 
teslićkih, maglajskih i dobojskih 
patriotskih snaga. Ove snage 
uspjele su odbraniti tešanjski 
prostor gotovo u cijelosti, a 
dale su i ogroman doprinos u 
borbama protiv agresora na 
drugim dijelovima BiH.

 Prilika je da se sjetimo  svih 
onih koji su učestvovali u otporu 
fašizmu, nadajući se da neće biti 
potrebe da se protiv fašizma bori 
na ovakav način i uz ovakve žrtve.

Počela je dugo očekivana sana-
cija klizišta na R 474 u Crnom 
vrhu - Ćatin greb. Finansijer je 
nadležno ministarstvo, a izvo-
đač preduzeće Porobić. Zbog 
toga dolazi do povremenih obu-
stava saobraćaja, pa se kori-
ste alternativni putni pravci.

U našoj općini obilježen je 22. 
mart Svjetski dan voda, be-
splatnom promotivnom po-
djelom vode, ekološkim ak-
cijama ribarskih udruženja 
Blinker i SRD Jelah-Tešanj. 

U petak 15. marta upriličen je sa-
stanak Načelnika općina Usora i 
Tešanj,  Razgovaralo se o zajed-
ničkim temama u infrastrukturi 
(vodovodi, putevi i kanalizacija) 
i drugim inicijativama na za-
jedničkoj saradnji. Realizacija 
dogovorenih zaključaka između 
ostalog bi trebala rezultirati i no-
vim susretom u narednih 45 dana.      

Potpisani su ugovori o realiza-
ciji projekta obilježavanja po-
slovnih zona, projekta Upozo-
ravanje na opasnosti od mina, 
te projekta popravke i farbanja  
stubova javne rasvjete. Reali-
zacija sva tri ugovora bi trebala 
biti okončana do polovine maja.

Na općinskoj web stranici (www.
opcina-tesanj.ba) objavljen je spi-
sak korisnika stipendija Ministar-
stva za boračka pitanja ZDK. O 
narednim koracima i pripremi za 
potpisivanje ugovora korisnici će 
pravovremeno biti obaviješteni.
svakog od predviđenih termina.

Završena je javna raspra-
va na dokument Strategija 
razvoja općine Tešanj 2018. 

Potvrđen je dolazak većeg bro-
ja ambasadora na otvaranje 
9.-tog sajma privrede „Biznis 
2013“ Tešanj, što svakako uka-
zuje na sve veći značaj sajma i 
lokalne privrede u BiH i među-
narodnim okvirima. Dođite i vi! 

Općina Tešanj je objavila Jav-
ni poziv za korištenje   javne 
rasvjete radi postavljana re-
klamnih stubova. Očekivani 
prihodi će biti usmjereni na ob-
novu i održavanje javne rasvjete. 

Povodom Dana otpora fašizmu, 
4.aprila 2013. godine u 15 sati 
biće upriličeno polaganje cvije-
ća na Centralnom spomen obi-
lježju, nakon čega je predviđena 
projekcija dokumentarnog filma 
Tešanjski odgovor 1992-1995.

Općina Tešanj je pozvana da na 
Međunarodnom sajmu u Mosta-
ru, 11. aprila, predstavi svoja isku-
stva u razvoju elektronske uprave.
 
U utorak 2. aprila u 12 sati 
najavljeno je potpisiva-
nje ugovora između opći-
ne Tešanj, Farex-a i Toplane. 
Ovim ugovorom otklanjaju se 
posljednje prepreke početku 
obnove objekta Hotel u  centru 
Tešnja.  Rok za izvođenje grubih 
radova  je 3. maj 2014. godine.

U  petak 6. aprila u 14 sati 
zakazano je održavanje 6. sjed-
nice Općinskog vijeća Tešanj. Na 
dnevnom redu će se naći usvaja-
nje prijedloga Strategije razvo-
ja,  Odluke o kapitalnim ulaga-
njima, Informacije o radu NVO 
i radu  mjesnih zajednica i dr. 

4. april - 15 sati 
Polaganje cvijeća na 

Centralno Spomen obilježje
i projekcija filma Tešanjski odgovor 92-95

5. april - 14 sati 
6. sjednica  Općinskog vijeća Tešanj

5. april - 18,30 sati 
Tribina: Ideja koalicije 1. mart

11. april - 11 sati 
Otvaranje Sajma Biznis Tešanj 2013.

12. april - 19 sati 
Izložba: Ororots: Stećci iz Armenije

13. april - 1  sati 
Susret ragbi reprezentacija 

BiH-Luksemburg

17. april - 19 sati 
Promocija knjige:

Ekavsko-jekavski govori 
tešanjsko-maglajskog kraja

19. april - 19 sati 
Promocija romana: 

Opet ćemo se vidjeti ispod crvene jabuke,

24. april - 17 sati 
Smotra učeničkog stvaralaštva 

26. april - 18 sati
Veče sa Sidranom

30. april - 17 sati

DOGAĐAJI

